
Shivaproktam Vriddhachaleshvarakshetre Shivopasakan Varnanam

శివప్రోక్తం   వృద్ధాచలేశ్వరక్షేత్రే  శివోపాసకాన్ వర్ణనమ్

(శివరహస్యాన్తర్గతే )
(శివపార్వతీసంవాదే)
పురా కశ్యపకణ్వాద్యాః శివతీర్థాటనోత్సుకాః  ।
శ్రీమద్వృద్ధాచలం   ప్రాపుర్దర్శనాదేవ   మోక్షదమ్ ॥ ౭॥
మణిముక్తానదీం దృష్ట్వా  కశ్యపాద్యా మునీశ్వరాః ।
తత్తీరే బిల్వవృక్షాంశ్చ దదృశుర్నవపల్లవాన్  ॥ ౮॥
తత్ర శైవవరాంశ్చాన్యానపశ్యఞ్ఛివపూజకాన్  ।
భస్మోద్ధూలితసర్వాఙ్గాన్   త్రిపుణ్డ్రాఙ్కితమస్తకాన్   ॥ ౯॥
రుద్రాక్షమాలాభరణాఞ్జటామణ్డలమణ్డితాన్     ।
శఙ్కరేతి మహేశేతి శివనామజపోత్సుకాన్ ॥ ౧౦॥
నిత్యమవ్యభిచారేణ మల్లిఙ్గాకార్చనప్రియాన్    ।
అద్వైతం  పరమం బ్రహ్మ  శివ ఏవేతి వాదినః ॥ ౧౧॥
శ్రీమద్రుద్రజపాసక్తాన్పఞ్చాక్షరపరాయణాన్    ।
మణిముక్తానదీం ప్రాపుస్తతస్తే   మునిపుఙ్గవాః  ॥ ౧౨॥
తత్ర తే చక్రిరే  స్నానం మణిముక్తానదీజలే ।
ఉద్ధూల్య  భస్మనాఙ్గాని  తతస్తే మునిపుఙ్గవాః  ॥ ౧౩॥
త్రిపుణ్డ్రధారణం   చక్రుస్తతస్తే    కశ్యపాదయః ।
అథ సమ్పూజయామాసుః శివం మాం లిఙ్గరూపిణమ్  ॥ ౧౪॥
తతః సర్వైర్మునివరైర్జప్తం     పఞ్చాక్షరం శివే ।
తతస్తే బిల్వపత్రాణి  మణిముక్తాజలాని చ ॥ ౧౫॥
గృహీత్వా మౌనమాసాద్య జగ్ముర్వృద్ధాచలేశ్వరమ్  ।
తతో దృష్ట్వా  మునీన్ద్రాస్తే   శ్రీమద్వృద్ధాచలేశ్వరమ్   ॥ ౧౬॥
సన్తోషం పరమం జగ్మురాన్దభరితా  భృశమ్ ।

తతః సమ్పూజయామాసుః శ్రీమద్దృద్ధాచలేశ్వరమ్    ॥ ౧౭॥
రుద్రసూక్తైర్లిఙ్గరూపమభిషిత్ర్య      యథాక్రమమ్  ।
ప్రదక్షిణనమస్కారాంస్తతశ్చక్రుర్మునీశ్వరాః   ॥ ౧౮॥
తతః స్తుత్వాతిభక్త్యా తే శివనామజపోత్సుకాః ।
పఞ్చాక్షరజపం కృత్వా శ్రౌతన్యాసపురఃసరమ్  ॥ ౧౯॥
శ్రీమద్రుద్రజపం    కృత్వా తత్ర తస్థురచఞ్చలాః  ।
తదానీమాగతో దేవి గౌతమోఽప్యరుణాచలాత్ ॥ ౨౦॥
అగస్త్యః పూజయామాస శ్రీమద్వృద్ధాచలేశ్వరమ్   ।
తతస్తుష్టావం  శుద్ధాత్మా  గౌతమోమాముమాపతిమ్ ॥ ౨౧॥
శైవవర్యేషు  శ‍ృణ్వత్సు శ్రోత్రానన్దకరం    శివే ।
॥ ఇతి శివరహస్యాన్తర్గతే  శివప్రోక్తం   వృద్ధాచలేశ్వరక్షేత్రే  శివోపాసకాన్ వర్ణనం  సమ్పూర్ణమ్
॥
- ॥ శ్రీశివరహస్యమ్  । ఉగ్రాఖ్యః  సప్తమాంశః । అధ్యాయః ౨౩। ౭-౨౧.౧॥

- .. shrIshivarahasyam . ugrAkhyaH saptamAMshaH . adhyAyaH 23 . 7-21.1..

Notes:

Śiva శివ continues to tell Pārvatīపార్వతీ about the Vṛddhācālakṣetra వృద్ధాచలక్షేత్ర  and

the River MaṇiMuktā మణిముక్తా where several Munī-sముని and Ṛṣi-sఋషి including

Kaśyapā కశ్యప, Kaṇva కణ్వ, Agastyaఅగస్త్య and Gautamaగౌతమ visited and performed

worship of Vṛddhācaleshvara Śivaliṅga వృద్ధాచలేశ్వర  శివలిఙ్గ in several ways including -

observing Silence, proclaiming Śiva శివ as Advaita Paramabrahamaఅద్వైత  పరమబ్రహ్మ ,
offering Bilvapatra బిల్వపత్ర , ŚrīmadRudraJapa శ్రీమద్రుద్రజప   , reciting Rudrasūktam

రుద్రసూక్తమ్  and Pañcākṣarī mantra పఞ్చాక్షరీ మన్త్ర - while being adorned with Bhasma

భస్మ, Rudrākṣaరుద్రాక్ష  and Tripuṇḍra త్రిపుణ్డ్ర  .

